
GOUVÈNÈ CUOMO ANONSE NOUVO RÈGLEMAN KI PWOPOZE KONSÈNAN 

BIZNIS YO KI PEYE TRAVAYÈ YO AVÈK KAT DEBI 
 

Chanjman yo pral pi byen prezève salè travayè yo kont pratik predatè yo 
 
Gouvènè Andrew M. Cuomo jodia te anonse ke Depatman Travay te pibliye kopi 
règleman yo pou pi byen jere kijan biznis yo ap peye travayè yo avèk kat debi, nan 
fason pou ede pwoteje salè travayè yo. Règleman ki pwopoze a, sa ki parèt jodia nan 
Rejis Eta, montre responsabilite biznis yo ki itilize kat debi pou peye travayè yo epi 
entèdi anplwayè yo pou yo pa pwofite nan oswa mete frè depans lan sou travayè a. Yon 
estimasyon 13,000 biznis nan Eta New York peye apeprè 200,000 travayè atravè kat 
debi. 
 
“Yon jou peman onèt pou yon jou travay onèt pa ta dwe janm vini avèk yon asterisk,” 
Gouvènè Cuomo te deklare. “Règleman sa yo ap diminye nan youn nan fòm ki pi 
malonèt pou vòlè salè e li pral pi byen pwoteje plizyè milye travayè kap travay epi viv 
nan New York.”  
 
Jiska kounye a, pewòl sou kat debi potko jan règlemante menm jan avèk lòt metòd 
peman yo tankou lajan kach, chèk ak depo dirèk. Daprè nouvo règleman yo, peman 
atravè yon kat debi ta bezwen konsantman alavans, sa ke biznis yo dwe dokimante epi 
kenbe nan dosye yo pou sizan. 
 
Chanjman ki pwopoze yo ta egzije pou anplwayè a enfòme travayè a sou anplasman 
lokal kote yo ka gen aksè a salè yo gratis. Anplwayè yo ta dwe egalman bezwen pou 
bay retrè ATM san limit nan yon rezo lokal ak yon metòd pou retire tout lajan salè a nan 
chak peryòd pewòl. 
 
“Règleman sa yo pral pwoteje anplwaye ki gen revni fèb yo, anpil ladan yo pa gen kont 
labank e yo sepandan pi siseptib pou frè predatè,” te deklare Komisyonè pa entèrim 
Depatman Travay Mario J. Musolino. “Nou te elabore règleman sa yo pou asire yon 
balans ant konvenyans ak frè pri ki entèdi. Yo pa ta dwe vòle sou salè travayè yo te 
touche e yo ta dwe gen aksè a lajan yo san yo pa peye frè atravè yon rezo ATM lokal .” 
 
Frè komen tankou sa yo pou sèvis kliyan, antretyen kont, dekouvè ak inaktivite 
eksprèseman entèdi pa nouvo règleman yo. 

Règleman yo pral antre anvigè apre yon peryòd kòmantè ak avi 45-jou. 
 
Tout anplwayè yo nan Eta New York gen obligasyon pou bay travayè yo yon 
deklarasyon salè oswa souch chèk pou chak peryòd pewòl. Yo gen obligasyon tou pou 
kenbe dosye sou ki kantite tan chak anplwaye travay, pousantaj peman, kijan yo peye 
chak travayè, detaye dediksyon ak kredi anplwayè a reklame (sètadi., poubwa, manje 
ak alokasyon lojman). 
 
Pou kesyon sou salè oswa lòt kesyon travay standa, oswa pou depoze yon plent rele: 
888-4-NYSDOL. 

